
OAgenza per la familia

Stimel genitores,

dut | bon per la nasciuda de vosc pop/vosta popa y be-
nuni pitl fantulin!

Acioche la dumandes che vén a se | dé suvénz tl prim
témp giape riesc na resposta, ons njinia chésta brosciura
y ve I'on metuda tl pitl flucion. Tlo abinéis nfurmazions,
cunseéies pratics y ndicazions. N'autra funtana de nfurma-
zion mpurtanta ie vosc chemun de residénza: il6 giapéis
nfurmazions locales de chéles che &is debujén per vo y
VOSC mut/vosta muta.

Perchél ie | susténi finanziel dla families y dla lies y
urganisazions tl ciamp dla familia unfat tan mpurtant
coche | ampliamént dl'assisténza prufescionela di (pitli)
mutons/dla (pitla) mutans o | susténi de n'atmosfiera van-
tajéusa per la familia tla sozieta y tl'economia. L ie uni fat
truep ti ultimi ani, ma datrai mancel la séuravijion sun la
ufiertes de chéles che n pudéssa iust se nuzé.

A chésta maniera ve mbinci per chésc témp n bon scum-
enciamént coche familia y na lingia d'esperienzes de vita
nueves -y | me fajera legréza sce nosc pitl flucion acu-
mpaniera vosc pitl/vosta pitla n ucajion de si prima jites
samont o pra | lech.

Waltraud Deeg
Assesséura per la familia



L fantulin ie tlo -
Cie iel pa da fé?

DI prim ie dantaldut | bénsté dl pop de mpurtanza. Ma
tl medemo témp iel nce da regulé y planifiché n valguna
cosses. Cun la checklist tlo dessot ulons ve judé.

Nce i fantulins ie zitadins

Canche | nasc n pop o na popa nen fej si registrazion
dainora n zitadin o na zitadina cun dérc y duvieres. Per
la registrazion iel danz debujén de na lingia de vares bu-
rocratics che ie da fé tla prima enes. Tlo éis n valguna
ndicazions che ve juda n cont di documénc che adurvéis

y dla lueges ulache messéis ji.




Nfurmazions:

Reé zivica dl Sudtirol

civis.bz.it

paroles de crissa
“Blirgerkarte” o “Carta Servizi”
0 scansioné le QR-Code

Nfurmazions:
Ufize anagrafich dl chemun

Documeénc che ie debujén:
Cherta d'identita di genitores,
3 fotografies dl mut/dla muta,
sotscrizions de

tramedoi genitores

Per la emiscion dI passaport:
Cherta d'identito, 2 fotografies,
zedulins de cunférma dl paiamént
dla chéuta aministrativa per
passaporc y paiamént dla

chéuta per la emiscion

dl passaport eletronich

OAgenza per la familia

Cherta Servijes/Cherta sanitera

Pernan che la popa o | pop ie registrei anagraficaménter ti
manda | Ministere per la finanzes dl Stat talian ala

familia na Cherta Servijes. Chésta ie énghe na Cherta sanitera
y na cherta europeica dassegurazion y la cuntén I numer de
codesc fischel de vosc pop o vosta popa. La Cherta Servijes
ie nce n documeént

didentificazion per i ufizies dlaministrazion publica tl Stdtirol
y a livel statel. La Cherta sanitera vel te duta la UE y ti paejes
ecuiparei ala UE sciche atestat dassegurazion tl cajo de ma-
latia per prestazions medejineles de préscia. La Cherta sani-
tera vén nce damandeda tlapoteches per giapé la zedula de
cassa valéivla per tré ju la spéisa dala chéutes.

Cherta d'identita per
mutons y mutans

Per furné cun | pop/la popa séura i cunfins statei ora iel
debujén davéi n documént. La cherta didentita per vosc mut
0 vosta muta sot a tréi ani vel per 3 ani, per i mutons

y la mutans danter tréi y dejedot ani velela 5 ani.

La cherta didentia possa uni damandeda te chemun. Per
giapé la cherta didentita de papier iel debujén de tréi foto-
grafies da passaporty dla sotscrizions de tramedoi genitores.

Per la cherta didentita eletronica iel assé de na fotografia tla
forma digitela. L mut o la muta muessa vester pea canche n
fej dumanda.

Per n valgun paejes, dantaldut chéi che ie dedora dla Union
europeica, ne tleca la cherta didentita nia. Perchél possen
nce se damandé n passaport per mutons/mutansy fantulins.
Te chésc cajo iel de mpurtanza savéi che tramedoi genitores
muessa dé si apurvazion y che | passaport possa mé uni dat
ora sun apuntamént tla cuestura de Bulsan o ti ufizies dla po-
lizai cumpeténta localménter. L ufize anagrafich dl luech de
residénza possa a uni moda vester daiut a njinié i documénc
che ie debujén.



el

"

Per | fantulin

Servisc saniter provinziel
y pediatrich

Vosc fantulin muessa vester scrit ite pra | servisc sani-
ter provinziel. Chésc possa uni fat tl raion saniter de vosc
chemun, o online tla ré zivica dla Provinzia. Do la iscrizion
giapen | libret saniter vért y n possa cri ora | pediater o
la pediatra. La vela ie liedia danter duc i pediatri che ie
da garat tl raion saniter. Sce n possa cri ora danter de
plu dutores fossel bon se nfurmé bele danora ulache |
ie si ambulatuere y ciuni che ie i orares de consulénza.
La pediatra/L pediater acumpaniea pona | mut/la muta
nchin che I/la a 14 ani (te caji d'ezezion iel puscibl slungé
I acumpaniamént nchin a 16 ani). N possa te uni mumént
cri ora n auter dutor/n‘autra dutora.

| raions saniteres da nce nfurmazions sun la pusciblta de
delidamént dal ticket per i mutons/la mutans a céria.

Dau,(duﬂ( M{ ¢

dor pra v
raion candter

Nfurmazions:

Raion saniter
www.sabes.it/de/gesundheitssprengel.asp
0 scansioné le QR-Code

Documénc che ie debujén:
Numer de codesc fischel
dl mut/dla muta



Nfurmazions:

Azienda sanitera dla Provinzia
www.sabes.it

(Brosciura ,Impfung schiitzt)

Ré zivica dl Sudtirol

civis.bz.it

parola de crissa “lmpfungen”
0 scansioné le QR-Code

°Agenza per la familia

Dlaveies de ublianza per mutons/
mutans y jéeuni/jeunes

TI mumeént iel preudu tla Talia 10 dlaveies per mutons/
mutans y jéuni/jéunes tl'eta danter O a 16 ani. L calénder
dla dlaveies dla Talia scrij dant chésta dlaveies:

+ Poliomelita

- Difterita

+ Tetanus

+ Epatita B

+ Toss da cian

+ Nfluenza emofila B
+ Rustl

+ Rosolia

+ Mumps

- Variela

Oradechél véniel cunsia de fé chésta dlaveies:
+ Rotavirus

+ Pneumococs

+ Meningococs B

+ Meningococs C

Per ji a tilascé fé la dlaveies ai mutons/ala mutans giapa i
genitores n nvit dal Servisc per lgenay la Sanita

publica. La dlaveies ie debant y possa uni fates te uni ra-
ion saniter. Pra laiscrizion a servijes d'assisténza de prima
nfanzia privac y publics muessel uni prejenta la zertifica-
zion che | mut/la muta ebe fat la dlaveies ududes danora
(0 n atestat de delibrazion dala dlaveies per rejons de
sanita grieves).



Per i genitores

Aspietadiva per genitores

Per na dependénta velel dal scumenciamént dla gravidanza
nchin al prim ann de vita dl fi/dla fia na defendura dal
lizenziamént. Omans y peresc te n raport de léur dependént
a la rejon de pausses (éures de alatamént) da doi éura al di
per si pop/popa (nce tl cajo dadozion y afidamént) sce i/les
|éura almanco 6 éura al di, sce no mé 1 néura.

Ti prim 5 ménsc de vita dl pop o dla popa iel nce udu danora
per | pere 10 dis d'aspietadiva genitoriela ublienta. Chisc dis
vén paiei ora deplén y possa uni téuc nce separatménter.

Ntan i prim 12 ani de vita de n mut/na muta a sibe 'oma che
nce | pere (cun n raport de léur de dependénc) la rejon ala-
spietadiva per i genitores. Tl raion privat cumporta chésta
aspietadiva de ndut 10 ménsc. La omans possa to al plu 6
meénsc, chéles che tira su si mutons da séules 10 ménsc. Sce
| pere tol almanco 3 ménsc d'aspietadiva genitoriela avanea si
témp da pudéito aal plu 7 ménsc (I témp da pudéi to deberi-
eda ie a chésta moda de al plu 11 ménsc). L avis dla nuzeda
dlaspietadiva per i genitores muessa uni fat almanco 15 dis

Nfurmazions:

Ré zivica provinziela
civis.bz.it

parola de crissa
,Mutterschaft, Vaterschaft”
0 scansioné le QR-Code

Datéures de léur
(Repartizion Personal)



Nfurmazions:
www.provinz.bz.it/familie
categuria

“Kleinkinder 0-3 Jahre”

Chemuns
raions soziei
0 scansioné le QR-Code

OAgenza per la familia

dant (sce | ne ie nia udu danora autraménter dal cuntrat
culetif) tres na comunicazion al istitut INPS (che n possa
p.ej. fé tres | patronat). Ntan laspietadiva per i genitores
véniel garanti per sies ménsc n paiamént dl 30 percént dI
paiamént uriginel, oradechél véniel te chésc témp nce paia
ite i cuntribuc soziei'y per la pension. Per prufesciunis¢ lie-
descy per i dependénc dlaministrazion publica velel d'autri
regulaménc.

Canche | pop ie amala a i genitores | dért de sté a césay
demez dal IEur zénza limitazion de témp. Chésc vel nchin
al terzo ann de vita dl pop y dadedd a i genitores nchin al 8
ann de vita dl mut o dla muta | dért de se to 5 dis al ann per
uni un. Chisc dis ne vén nia paiei.

Assisténza de prima nfanzia

Sce éis debujén de na lerch te na strutura d'assisténza per
la prima nfanzia per vosc fantulin dassessais ve cruzié a
d'éura assé. Tl Sudtirol iel tréi formes d'assisténza de pri-
ma nfanzia per mutons/mutans da 3 ménsc nchin che i/
les va ala scolina: coes (scolines coa) per i pitli (a Bulsan,
Maran, Persenon y Laives), la microstrutures per la pri-
ma eta y la omans/i peresc dl di. Na séuraududa de ciun
servijes che vén pitei ula ie da giapé te vosc chemun de
residénza.

N valgun datéures de léur, n generel de majeri, che se
tol a cuer la cunziliablta danter léur y familia, sustén si
culaburadéures oradechél ti pitan microstrutures per la
prima eta te si mpreja o l'assisténza pra omans/peresc dl
di. Nfurméve pra vosc datéures de Iéur.

L ie la pusciblta de nuzé | servisc d'assisténza per la prima
eta a na tarifa arbasseda. La tarifes ie scialieredes aldo dl
davani. Determinénta ie la situazion economica dla familia
che vén valuteda aldo dla detlarazion unificheda dI dava-
ni y dl patrimone (EEVE/DUDP). Nfurmazions plu avisa n
chésc cont giapéis pra i raions soziei.



Susténi finanziel per families

La Provinzia ve sustén nce economicaménter coche fa-
milies tl Stdtirol. Oradechél possel nce uni damanda
aiut finanziel dal stat.

L asséni per la familia provinziel ie n susténi
economich de 200 euro al méns per lassisténza y
I'educazion di mutons/dla mutans ti prim tréi ani de
vita 0 nchin che i/les va ala scolina (al plu nchin al
43ejim méns de vita). La dumandes curespundéntes
possa uni fates tla ré zivica dla Provinzia (civis.bz.it) o
tres i patronac.

L asséni per la familia provinziel+ ie na njonta
dl asséni per la familia provinziel y ti spieta a chéla
families te chéles che i peresc che |éura tl setor pri-
vat (nce i peresc adotifs y i peresc afidateres) tol I'a-
spietadiva per i genitores ti prim 18 ménsc de vita
dla popa/dl pop. L pere muessa to I'aspietadiva per
i genitores per almanco doi y al plu tréi ménsc ndo-
lauter per giapé | cuntribut de njonta. La soma vén
calculeda aldo dla soma dl paiamént che | pere giapa
ntan l'aspietadiva per i genitores. Fé dumanda pos-
sen tresipatronac o se metan n cuntat diretaménter
pra | ASWE/ASSE.

L asséni per i mutons y la mutans provinziel ie n
cuntribut per curl la spéises de mantimént dla vita di
mutons de méndra eta o dla persones parifichedes
a chéstes. Chésc susténi giapa nce families cun mu-
tons de majera eta cun na invalidita zevila o cun na
dejablta. La dumanda curespundénta possa uni fata
sibe online tla ré zivica dl Sudtirol (civis.bz.it) sibe
tres i patronac.

L asséni per la familia statel ti spieta a families
cun n davani bas y cun almanco tréi fions/fians. La
soma vén calculeda aldo dla situazion economica
dla familia y paieda ora un n iede. Cundizion per |
paiamént ie la detlarazion ISEE che ie da giapé pra
i zéntri de consulénza fischela. Fé dumanda possen
tres i patronac.

Nfurmazions:
www.provinz.bz.it/aswe
www.provinz.bz.it/familiengelder
0 scansioné le QR-Code

Documeénc che ie debujén:
Cherta d'dentita

Codesc fischel

bubP

Documeénc che ie debujén:
Cherta d'dentita

Codesc fischel

ISEE



Documeénc che ie debujén:
Cherta d'identita
Cunfermazion di paiaménc
per la pension

(INPS y/o fonds séurapro)

Patronac:
scansioné le QR-Code

Nfurmazions:
www.provinz.bz.it/familiengelder
www.inps.it tl raion ,Famiglia”

OAgenza per la familia

L asséni de maternita ie n susténi economich per
omans che vén paia ora un n iede ala omans che ne
giapa zénza degun’autra forma de susténi de maternita
(o che giapa na soma plu bassa dl asséni de maternita).
L susténi ie lia al davani y al patrimone dla familia. La
soma vén calculeda n basa ala situazion economica dla
familia y paieda ora n séul iede per i prim cin ménsc de
vita dl pop/dla popa. Cundizion per | paiamént ie la det-
larazion ISEE che ie da giapé pra i zéntri de consulénza
fischela. Fé dumanda possen tres i patronac.

La segurazion dla pension per i témps d'educazion
ie n cuntribut dla Region per omans y peresc per curl
| témp che i se n sta demez dal Iéur per cialé sun i pitli
mutons/la pitla mutans nchin a tréi ani (tl témp de tréi
ani dal'adozion o dal afidamént, te vel'cajo nce nchin
al cuinto o dejedotejim ann de vita dla muta/dl mut).
Cundizion ie che n paia ite i cuntribuc dla pension tla
cassa de pension, nce te n fond de pension de njonta.
L cuntribut curespuend a cie che I'ie uni paia ite (al plu
9.000 euro per al plu 24 ménsc, te n valgun caji nce per
27 ménsc 0 51 ménsc, sce | pere a téut per almanco
tréi ménsc l'aspietadiva per i genitores). Fé dumanda
possen tres i patronac.

Leprod véniel dantaldut da pert dl stat for ino dat cuntribuc
economics limitei tl témp. Oradechél iel | asséni per la fa-
milia dla INPS, che ti spieta a duta la dependéntes nchin
ai 18 ani dl mut/dla muta. Nfurmazions n chésc cont da
i patronac o la INPS a Bulsan y si séntes periferiches de
Persenon, Maran o Burnech.

Asségn por i mituns y les mitans statal

Da merz dl 2022 inant ciafara les families tla Talia n so-
stégn finanziar dal Stat. Chésc pé porté pro a mudaziuns
pro les prestaziuns por les families dla Provinzia nomi-
nades dessura. Informaziuns atuales é da ciafé te vigni
momént son la plata web dI'Agenzia por la familia:
www.provinz.bz.it/familiengelder.



Detlarazion unificheda dl davaniy
dl patrimone (DUDP)

Per pudéi damandé la prestazions finanzieles dla
Provinzia adroven la detlarazion unificheda dI davani y
dl patrimone (DUDP). Chésta pudéis nstésc ve scri ora
(oniine) o damandé | aiut per la scri ora pra i patronac.

Documeénc che ie debujén:

Danter | auter cherta d'identita, codesc fischel, detlarazion dla chéutes
o CU, documénc defrénc per la sortes defréntes de davani y patrimone
(lista sciche download tla Ré zivica sot ala paroles de crissa nunziedes
desséura)

Alisirazions fischeles per mutons/
mutans

L sistem fischel talian v&ij danora che | vénie calcula
somes delidedes da chéuta per i mutons. L ie la pusciblta
de parti su somes nia sometudes a chéuta mez per un
danter i genitores, ma | ie nce | genitor che davania de-
plu che possa se damandé duta la soma nia sometuda a
chéuta. Pra la dezijion n cont de ciuna varianta che ti cun-
vén deplu ala familia possa judé | cumerzia- list/
la cumerzialista.

D'autra nfurmazions

Sun la homepage dl'Agenzia per
la familia (www.provinz.bz.it/
familie) iel mo d'autra nfur-
mazions de utl. Oradechél a
I'Agenzia per la families dat

ora la brosciura saurida “Familie-
ninfo”. La brosciura ie online y da desciarié per tudéschy
per talian, ma n possa nce la damandé do diretaménter
pra I'Agenzia per la familia dla Provinzia.

Nfurmazions:
Ré zivica dl Stidtirol
civis.bz.it

parola de crissa “DUDP”
0 scansioné le QR-Code

Nfurmaziuns:
Consulénza fischela,
cumerzialist/cumerzialista

Nfurmaziuns:
www.provinz.bz.it/familie
0 scansioné le QR-Code




Nfurmazions:
www.provinz.bz.it/familie
Categuria ,Beratung und

Unterstutzung”

o0 scansioné le QR-Code

Nfurmazions:

Homepage dl telefon di genitores
www.elterntelefon.it

tel. 800 892 829
beratung@elterntelefon.it

Nfurmazions:
www.provinz.bz.it/familienberatung
0 scansioné le QR-Code

Susténi, consulénza, aiut

La familia ne ie nia na strutura stara; te na familia cun
mutons iel muvimént y svilup. L ie de biei y de bur’
mumeénc che la va de afrunté deberieda. Sce la ne
va n iede nia plu, pieta la urganisazions defréntes aiut
prufescionel per i muménc riei.

Telefon per i genitores

“Mi pop/mi popa me fej uni mata!” - chésta situazion vy si-
tuazions semientes cunésc feter uni oma y pere. Cun chi
possen pa rujené de chésc zénza acuses y pregiudizies? L
telefon di genitores ie una dla istituzions che pieta susténiy
aiut tl cajo de dumandes sun l'educaziony i raporc te familia.

Zéntri de consulénza per families

Pra problems te familia juda suvénz na ududa da dedora.
Ti zéntri de consulénza per families a Maran, Bulsan,
Schlanders, Neumarkt, Laives, Urtijéi, Persenon, Burnech
y Sterzing iel persones spezialisedes che sustén y cun-
siéia la families, i péres y la persones singules.



Ambulatuere spezialisa per la
sanita psichica tla gravidanzay
do | pert

Mudazions dl umor dany do che n ie states de pert ie na
cossa assolutaménter normala. Ma sce | melsté dura plu
giut y '€ila a debujén d'aiut juda | ambulatuere spezialisa
dI'Azienda sanitera dl Sudtirol a na maniera prufescionela
y discreta. N culaburazion cun | repart de ginecologia
y la stazion di popsc permo nasciui véniel pita vijites
psichiatriches spezialisedes per chisc muménc dla vita.

Acumpaniamént familier y
sustenimént pedagogich bonorif
de mutons y mutans cun dejablta

L'’Azienda Servijes soziei de Bulsan pieta a Bulsan y te si
sénta a Persenon n servisc de consulénza per families
che a n mut o na muta cun tardivanzes tl svilup, desturbs
dl svilup o na dejablta. L acumpaniamént familier y | su-
sténi bonorif vén fac a césa. Sce ulessais ve nuzé de chés-
ta ufierta cherdéde su I'Azienda Servijes soziei y fajéde
ora n apuntamént per na prima consulénza.

Family Support

Te val' pos¢ dI Sudtirol sostégn volontars y volontares la
vita da vigni de di popiy dles popes.

Nfurmazions:

Spedel de Bulsan

Tel. 0471 435 146 0 0471 435 147
psichiatria.bz@sabes.it

Nfurmazions:

Azienda Servijes soziei de Bulsan
www.sozialbetrieb.bz.it/de/2384.asp
Bulsan tel. 0471 457 784 o
Persenon tel. 0472 820 594
fruehfoerderung@sozialbetrieb.bz.it

Nfurmazions:
www.family-support.it
0 scansioné le QR-Code

Furné ncantéur cun
| pop/la popa

| popsc/La popes ie gén ncantéur, i/les a gén i muviménc
sbinghénc dl bagl y tla peza da purté, i/les va gén cun la
roda o cun | auto. Y i genitores a gén sce i ie mubii cun si
pop/si popa - a cundizion che | pop/la popa ie segures.

Tla curiera y tla ferata

Mutons y mutans sot ai 6 ani va debant cun i mesuns dl
trasport publich dl Stdtirol y n'a nia debujén de na cher-
ta. Ma i daussa mé ji cun n mesun publich sce | ie lepro
na persona che a compli 18 ani.

| geniturs cun n mot o na mota sot i 18 agn pd damané

do le EuregioFamilyPass Sudtirol online y ji cun na tarifa
arbassada tl raiun dla stdtirolmubilta.

Tles ferates él sovénz de plU pos¢ amarscia aposta por
i bagheli. Tla mail pert di bus pén té para i bagheliy i
lascé ti posc¢ resserva aposta, les tofles che i segnaléia é
da odéi defora son le bus. Son le bus méss i bagheli gni
metUs ti pos¢ preodus y gni taca tratan le iade.



Sce al é bele zacai son chésc post, ne pdl nia senté s6
ciamd zacai cun n baghele o cun n scagn da rodes por
rajuns de seguréza.

Tla curieres extraurbanes possen méter adum | bagl y
| méter tla lerch dla curiera sotite (sce | nen ie). N azes
zénza mpediménc ne ie tlo suvénz nia puscibl, perchél
pudéssel vester na bona auternativa se nuzé de n njin
da purté | pop o la popa (na peza o na fiertla per popsc).

Te auto

La despusizions de seguréza tl auto ie preududes dala
lege. Mutons y mutans danter nul y dodesc ani, che ie
méndri de 1 n meter i 50 zentimetri y che péisa manco
che 36 chili, muessa senté te n siz per mutons. L ie de-
bujén de cunes o sic per mutons adatei ala grandéza aldo
dla despusizions de seguréza ECE R44/04. Oradechél
muessa duc i sic per popsc avéi n senial eletrich. Dan cu-
mpré | siz per i popsc iel a uni moda de mpurtanza cialé
che | sibe adata per | auto. Tla butéighes spezialisedes
uniréis cunsiei.

Cunlaroda

Canche i mutons ie boni de sté sentei da séui possi uni
metui te n siz aposta per la rodes. L siz di mutons muessa
curespuender ala despusizions de lege. Aldo dI péis dl
mut/dla muta possa | siz uni nluegia danca o dovia sun
la roda.

Alauta

Fé debota de gran deslivei, coche per ejémpl te furnadoia
o tljulier, possa gaujé pra i popsc/la popes mel ala uréd-
les. Chésc possa nce suzeder canche n furnea séura n
jéuf via. Suvénz judel sce i popsc/la popes bev o ciaunia
zeche ntan che n furnea a na moda che la prescion tla
urédles vénie valiveda ora.

Nfurmazions:

Zentrela Consumadéures
http://www.consumer.bz.it/de
Parola de crissa “Kindersitze”
info@verbraucherzentrale.it
Tel. 0471 975597

0 scansioné le QR-Code




Nfurmazions:
www.provinz.bz.it/familie
Categuria: ,Ufiertes y purteles
de cunsulénza”

o0 scansioné le QR-Code

Nfurmazions:

Agenzia per la familia
www.provinz.bz.it/familie Parola
de crissa “Patronac”

OAgenza per la familia

Lueges de referimént
per la families

Chemuns

I 116 chemuns tl Sudtirol ie lueges de consulénza locales
mpurtantes. Nce vo sciche familia 8is dessegur truepa
dumandes che possa riesc uni tlarides te chemun. 116
giapéis d'uni sort de nfurmazions locales, danter | auter
sun alesiraménc y ufiertes sciche grupes de juech, plazes
dai juesc o cosses semientes.

Patronac

| plu o manco 60 patronac tl Sudtirol ie adresses
mpurtanta per la families: Dantaldut canche n fej
dumanda per giapé i assénies per la familia defrénc pieta
i patronac n aiut cuncret, judan a scri ora la DUDP che ie
debujén y dautra dumandes.



Consulénza oma-fantulin

| zéntri de consulénza per omans o genitores da nfurmazions y
cunséies debant sun argumeénc sciche | laté, | maié per i popsc, |
massajes per i fantulins o la ginastica do | pert. Oradechél possen
il6 lascé pesé y museré i fantulins.

L servisc vén pita dal raion saniter dl Stdtirol (suvénz nce tla
séntes destachedes).

Zentri per genitores y mutons/
mutans (ELKI)

Te truep luesc dl Sudtirol iel zéntri per mutons y genitores. L ie
lueges de ancunteda per mutons/mutans, per persones che de-
ventera tosc genitores y teles che ie bele genitores, per laves y
néinesc y per dautra persones che se cruzia dleducazion. | Elkis
pieta la pusciblta de sancunté, de se baraté ora y se ajurné. Nsci
véniel per ejémpl urganisa te truep luesc grupes per mutons/mu-
tans da fé damat y marcéi dl barat.

Agenzia per la familia dla Provinzia
L'Agenzia per la familia se cunzentrea sun | susténi y | acumpa-
niamént dla families. Dlongia | susténi finanziel de urganisazions,
lies y istituzions publiches ie si ncéria | svilup de mesures y tema-
tiches zentreles. N valguna dla ufiertes dl'Agenzia per la familia
(dlongia | pachetl per i fantulins che &is tla mans) ie chéstes:

Bookstart - promozion dla letura per fantulins
| popsc a gén sce Itivén liet dant. | tol gén tla man libriy i platelnea.
Scuvierjer deberieda libri svilupea la capazita de rujené y de liejer
di mutons y dla mutans y renforza i raporc tla familia. La scumen-
ciadiva “Bookstart - | popsc a gén i libri” pieta nfurmazions, cun-
séies de libriy 2 pachetli de libri debant per families nteressedes.

Létres ai genitores
Tla létres ai genitores giapa i genitores mpulsc per la vita da uni
di cun si mut/muta, nfurmazions sun la vita de per, | svilup dl
mut/dla muta y leducazion. La létres ai genitores ie dan man
per fases d'eta defréntes. Sce ne éis nia bele scrit ora | formuler
d'apusteda te spedel, pudéis | fé te uni mumént sun la plata
internet dl'Agenzia per la familia.

Nfurmazions:
www.provinz.bz.it/familie
categuria “Kleinkinder”

o scansioné le QR-Code

Nfurmazions:
www.provinz.bz.it/bookstart
0 scansioné le QR-Code

Nfurmazions:
www.provinz.bz.it/elternbriefe




Nfurmazions:
www.provinz.bz.it/famMedia
0 scansioné le QR-Code

Nfurmazions y dumanda:
www.provinz.bz.it/familypass
o0 scansioné le QR-Code

¢ famMedia - Infoteca per genitores

Sun chésc portal video giata i genitores dal 2021 cunséies
n cont dla vita de familia y l'educazion, nfurmazions ntéur |
mond di fantulins (liam segur, susténi pra popsc che ciga,
prim aiut, de bon rituai per se ndurmenzé)

¢ EuregioFamilyPass Sudtirol

L EuregioFamilyPass Sudtirol ie na cherta vantajes per la
families cun mutons/mutans sot ai 18 ani. La cherta vel sci-
che cherta de viac cun la tarifa a miéur marcia per families
per | trasport publich te dut | Sudtirol. N plu giapéis, can-
che lascéis udéi | EuregioFamilyPass Sudtirol, alesirazions
y arbassaménc de priejes te butéighes vy istituzions dla
Euregio Tirol-Sudtirol-Trentin.

¢ Cherta di neniy dles las

La cherta di neniy dles las é na cherta de vantaji por i neni
y les las dI Sudtirol de mituns y mitans che n'd nia ciamo
cumpli 18 agn. Sce an mostra so la cherta végnel conzedu
reduziuns di prisc da che che pita vantaji cun le EuregioFa-
milyPass Sudtirol.

De plu nfurmazions sun I'Agenzia per la familia ie
da giapé sun la plata web

www.provinz.bz.it/familie

0 pra chésta adres de cuntat:
Agenzia per la familia dla Provinzia
Str. Kanonikus-Michael-Gamper 1
391700 Bulsan, tel. 0471 418 361
familienagentur@provinz.bz.it

o scansioné le QR-Code

Vosta
minonga
ie de mpur-

Nuzéve dla pusciblta

de nes comuniché sun la tanza
cherta de resposta vosta
minonghes y vosc cumentares
sun | ,pachetl dl fantulin”.



